Дзяржаўная установа адукацыі

 “Вялікадалецкая дзіцячы сад-сярэдняя школа 

імя П.У.Броўкі Ушацкага раёна”

аглядная экскурсія  

“Дарогамі вайны"
Аўтар : Спірыдовіч Н. К .- кіраўнік краязнаўчага музея
У раздзеле “Дарогамі вайны” вы пазнаёміцеся з падзеямі, якія адбываліся ў гады Вялікай Айчыннай вайны на тэрыторыі нашай мясцовасці.
Экскурсавод 1. Добры дзень, людзі добрыя!

                           Маладыя –модныя!

                           Пажылыя-мудрыя!

                           Добры дзень, людзі цудныя!

                           Рады Вас, усіх вітаці

                           І ў госці запрашаці.

Экскурсавод 2. Наш краязнаўчы пакой-музей

                           “Вялікадолецкая святліца”

                            Запрашае гасцей падзівіцца,

                            Бо мае вялікае ён прызначэнне-

                            Сабраць нашу творчасць 

                            І наша натхненне,

                            І талент вялікі, 

                            І подзвіг народа.

Экскурсавод 1. Наш крязнаўчы пакой-музей “Вялікадолецкая святліца” заснаваны ў лютым месяцы 2004 года. Профіль музея – гісторыка-краязнаўчы. Да нас Вы можаце завітаць па адрасу:

                             Віцебская вобласць, 

                             Ушацкі раён,

                             Аграгарадок В.Дольцы.

                             УА”Вялікадолецкая ДАСШ-дзіцячы сад”.

Экскурсавод 2. Аграгарадок Вялікія Дольцы размешчаны пад 55º п.ш. і  28º усход.д.,20 км. на Паўночны Захад ад раённага цэнтра Ушачы. Аграгарадок Вялікія Дольцы з’яўляецца Цэнтрам Вялікадолецкага сельскага савета. На тэрыторыі аграгарадка знаходзіцца комплекс сярэдняя школа-дзіцячы сад, бальніца, аддзяленне сувязі, клуб, лясніцтва, аптэка, магазін, КУСХП “Вялікадолецкае”.

Экскурсавод 1. Агульная плошча музейнага памяшкання 126 кв.м. Колькасць музейных экспанатаў 160 усяго.

Экскурсавод 2. Вось Гаспадынька наша – кіраўнік музея, настаўнік беларускай мовы і літаратуры Спірыдовіч Ніна Канстанцінаўна. Хай раскажа, якія мы раздзелы маем, і чаму іх прысвячаем.

Экскурсавод 1. Першы раздзел “З гісторыі школы”. Экскурсаводы музея раскажуць вам пра гісторыю стварэння і развіцця Вялікадолецкай школы з канца 19 стагоддзя і па сучасны час.

Захоўваюцца ў музеі ўнікальныя экспанаты – школьныя часопісы “Школа і жыццё “,  якія выдаваліся школьнай рэдкалегіяй з 1963 года па 1973 год.

Экскурсавод 2. Другі раздзел “Пісьменнікі–землякі”. Вучні-экскурсаводы раскажуць пра жыццёвы і творчы шлях паэтаў-пісьменнікаў Ушацкага раёна: В. Быкава, Е. Лось, Р. Барадуліна, С. Законнікава. Прапануем цікавую і змястоўную экскурсію – “Жыццё і творчасць Петруся Броўкі”. Школе прысвоена імя П.У. Броўкі. 

На матэрыяле раздзела праводзяцца ўрокі-падарожжы, КВЗ,  урокі-віктарыны. 

Экскурсавод 1. Трэці раздзел “Вясковая хатка”. Вяртацца да старога ўкладу жыцця не варта, але ведаць, як жылі нашы дзяды, прадзеды – неабходна. 

Наведвальнікам цікава будзе паглядзець на сялянскі побыт “даўніх часоў”.

Экскурсавод 2. Чацвёрты раздзел “Дарогамі вайны”. На матэрыяле раздзела праводзім: інфармацыйныя гадзіны, віктарыны, урокі Мужнасці, святы, прысвечаныя падзеям Вялікай Айчыннай вайны. Пакой-музей “Вялікадолецкая святліца” супрацоўнічае з музеем Народнай Славы імя     А.Е. Лабанка г.п. Ушачы, Лепельскім краязнаўчым музеем.

Дарогамі вайны

У раздзеле “Дарогамі вайны” вы пазнаёміцеся з падзеямі, якія адбываліся ў гады Вялікай Айчыннай вайны на тэрыторыі нашай мясцовасці.

У Вялікіх Дольцах размяшчалася партызанская брыгада “Аляксея”, якая ўваходзіла у Полацка-Лепельскую партызанскую зону.

Камандзірам брыгады быў Аляксей Фёдаравіч Данукалаў. Ён нарадзіўся ў вёсцы Навараслаеўка Дзергачоўскага раёна, Саратаўскай вобласці. У сям’і было дванаццаць дзяцей. Пасля заканчэння сямі класаў Аляксей вучыўся ў Балатаўскім сельска-гаспадарчым тэхнікуме, марыў стаць аграномам, але быў прызваны ўрады Чырвонай Арміі. У 1941 годзе скончыў ваеннае вучылішча танкістаў. З кастрычніка 1942 года – камандзір партызанскай брыгады “Аляксея”. 

Загінуў 27 красавіка 1944 года ў вёсцы Вялікія Дольцы. Званне Героя Савецкага Саюза прысвоена пасмяротна.

У 1946 годзе прах А.Ф.Данукалава перавезлі ў г.Лепель, у цэнтр горада, у сквер на плошчы Свабоды. На чорным граніце абеліска золатам зіхаціць надпіс: “Герой Советского Союза, комбриг Алексей Фёдорович Данукалов. Родился в 1916 году – погиб 27 апреля 1944 года».

Вучні нашай школы не адзін раз наведвалі магілу А.Ф.Данукалава ў г.Лепелі. У школе робіцца ўсё, каб захаваць памяць пра мужнага абаронца Радзімы Данукалава А.Ф. Піянерская дружына школы ганарыцца тым, што носіць імя А.Ф.Данукалава.

Вось гэта макет зямлянкі ў гады Вялікай Айчыннай вайны, дзе жылі партызаны.

Такую клятву давалі людзі, якія ўступалі ў партызаны.

Вы бачыце макеты баявых снарадаў, якія былі ў гады вайны.

У гэтым альбоме сабраны пісьмы і фотаздымкі, якія былі прысланы атраду “Пошук”, які дзейнічаў і дзейнічае пры школе. Пісьмы ад сястры Раісы і Галіны – А.Ф.Данукалава, ад брата Мікалая Фёдаравіча, ад партызан і партызанак брыгады “Аляксея”.

Цячэ рака часу. Мінула ўжо 69 год з таго страшнага дня, калі пачалася Вялікая Айчынная вайна. Зараслі шрамы акопаў, зніклі папялішчы спаленых гарадоў, выраслі новыя пакаленні. Але ў памяці чалавецтва 22 чэрвеня 1941 года застанецца не проста як ракавая дата, але і як рубеж, пачатак адліку доўгіх 1418 дзён і начэй вайны.

Гэта-працягласць апошняй вайны,

Якая яшчэ прарываецца ў сны,

У нашыя сны,                                 

А не нашых дзяцей.

Для іх яна казкай здаецца часцей.

Больш тысячы дзён

Не згінаўся народ.

А хто пералічыць удоў і сірот?

Столькі вяла да Берліна дарога,

Столькі чакала жывых Перамога…

“Колькі ж гадоў прагрымела вайна?”

